
         1931-ЙИСАЛАЙ  АКЪАТЗАВА 
     СУЛЕЙМАН-СТАЛЬСКИЙ РАЙОНДИН
 ОБЩЕСТВЕННО-ПОЛИТИЧЕСКИЙ ГАЗЕТ            

 №7 (26374),  Жуьмя, 14-февраль, 2020-йис
 Газет гьафтеда садра акъатзава.
 Маса гунин къимет азадди я.

       ЖУВАН ХАЛКЬДИЗ,
ЖУВАН НАМУСДИЗ ХЬИЗ,
         ВАФАЛУ ЖЕН… 

                         СТIАЛ  СУЛЕЙМАН

 

 

Сезондиз гьазурвилер аквазва
Алай йисан 10-февралдиз муниципальный райондин Кьил На-

риман Абдулмуталибован председателвилик кваз нубатдин сове-
щание кьиле фена. Анал майишатрин арайринбур ва къенепатан-

бур тир къаналар гатфарин ятар гудай сезондиз гьазур хьанвай 
месэладиз килигна. И месэладай совещанидал «Минмелиоводхоз 
РД» ФГБУ-дин Самур-Гуьргенчайдин филиалдин руководител-
дин заместитель Асим Рамазанов рахана.

И месэладай анал чпин фикирар гваз гьакIни райадмини-
страциядин Кьилин 1-заместитель Лацис Оруджев, УСХП-дин 
начальникдин заместитель Гьамидин Абдулкъафаров, Агъа-
СтIалрин хуьруьн поселенидин администрациядин кьил Низами 
Абдурагьманов, «Зардиян» ООО-дин кьилин агроном Къурбан 
Магьмудов, арендаторар тир Гьамидулагь Гьамидов, Исмаил Та-
гьиров, Агьмад Магьмудов, Алимерден Нисрединов, Гьуьсейн 
Нуьдуьрбегов, Загьидин Тажибов рахана.

Совещанидал жуьреба-жуьре маса месэлайризни килигна.
Совещанидин нетижаяр райондин Кьил Нариман Абдулмута-

либова кьуна, гьялзавай месэлайрин важиблувал къейдна, гьар са 
рекьяй кIвалахар вилик тухудай меслятар къалурна.

Аминован куьче аваданламишзава

Министр мугьман хьана
1-февралдиз Дагъустандин 

здравоохраненидин министр 
Жамалудин Гьажиибрагьимов 
Сулейман-Стальский ва Дер-
бент районриз мугьман хьана. 
Макьсад и муниципалитетрин 
медицинадин идараяр ахтарми-
шун тир. 

ИкI, Сулейман-Стальский 
районда Минздравдин регь-
бер центральный больницадиз 
килигна. Ада медицинадин и 
идарадин вири отделенийрин, 
гьакIни суткадин кьиляй-кьи-
лиз инсанрин сагъламвилин 
къаравулда акъвазнавай ста-
ционардин ва тадаракрин гьал 
куьлуь-шуьлуьярни кваз ахтар-
мишна. Жамалудин Гьажиибра-
гьимова ина зегьмет чIугвазвай 
пешекаррин кIвалахдиз ва азар-
луйриз къуллугъзавай тегьер-
диз кьилин фикир гана, абу-
рухъ яб акална.

Министр ЦРБ-да авайла, ре-
анимациядин отделенида къат-
канвай са итимдин уьмуьрдин 
юлдашди адавай Россиядин 
яшайишдин рекьяй страхова-
нидин Фондунин Дагъустан 
Республикада авай филиалдай 
ва региондин медико-социаль-
ный экспертизадин Кьилин бю-
родай махсус кровать ва месел 
алкIанвайбур патал подгузни-

кар къачуз куьмек гун тIалабна. 
Министрди и месэлайрай куь-
мек гун хиве кьуна.

Минздравдин регьбердихъ 
галаз кьиле фейи суьгьбетда 
азарлу са дишегьлиди ина меди-
цинадин къуллугърин ери  усал-
ди тирди, хейлин дарманар ви-
чин пулдихъ къачурди лагьана. 
ЦРБ-дин кьилин духтурдин га-

фаралди,  дарманрал гьалтайла, 
гьалар са акьван пайгарзавач. 
Идахъ галаз алакъалу яз, ми-
нистрди мукьвал вахтара и ме-

сэла гьялунин, азарлуйрив алай 
аямдин истемишунрив кьур ва 
пулсуз  къуллугъар агакьарунин 
тапшуругъ гана.

Къенин юкъуз Сулейман-
Стальский районда саки 55 
агъзур кас яшамиш жезва. Ина 
медицинадин 30 объект эцигна 
ва капитальнидаказ ремонтна 
кIанзава.  Абурук ФАП-ар, фель-
дшервилин пунктар ва амбула-
торияр акатзава. Минздравдин 

кьилин гафаралди, алай йисуз 
Герейханован хуьруьн участко-
вый амбулатория ремонт хъувун  
пландик кутунва.

Кьасумхуьрел (Алидхуь-
руьн микрорайонда) Аминован 
тIварунихъ галай куьче ава-
данламишунин ва къайдадиз 
гъунин сергьятра аваз цIийиз 
эцигна акьалтI жезвай 2-нумра-
дин юкьван школадин патарив 
гвай са шумуд объект чукIурна.

Къейд авун лазим я хьи, ви-
ликдай школадин территория 
тайинардайла тухвай ахтарми-
шунри къалурайвал, школадин 
территориядал инсанри чпи-
чпиз коммерческий ва маса 
объектар эцигнавай. Райондин 
Кьил Нариман Абдулмутали-
бова ихтияр авачиз эцигнавай 
объектар чукIурунин патахъай 
са шумудра агьалияр таъкимар-
най. Ихьтин объектар 6 авай, 
абурукай яз школадин патав 
эцигнавай 4 туьквенни. Абурун 
иесийриз гьеле са йисан вилик 
и объектар архитектурадин 
нормайрихъ, къайдайрихъ ва 
градостроительный пландихъ 
галаз кьан тийизвайдан, абуру 
куьчедай гьерекатзавай машин-
риз манийвалзавайдан, гьакIни 
абур школадин ва хуьруьн  ар-
хитектурадин акунрихъ галаз 
кьан тийизвайдан гьакъиндай 
лагьанвай. Аминован куьчеда 
туьквен эцигнавай са кас муни-
ципальный райондин админи-
страцияди туьквен чукIурунин 

патахъай гъайи теклифдал рази 
хьана. Адаз чилин маса участок 
гуда. Виликдайни коммерче-
ский 2 объект гуьгьуьллувилел-
ди чукIурнай, абурузни чилин 
участокар ганва. Алдатмишна 
коммерческий объект маса гайи 

касдив район вилик тухунин 
фондунай 400 агъзур манат пул 
вахкана. Коммерческий мад са 
объект администрацияди иск 
гуналди Сулейман-Стальский 
райондин суддин решенидал-
ди чукIурна. Санлай районда 
эхиримжи йисара 11 объект 
чукIурнава.

Алатай йисан эхирра Ами-
нован куьчедин и участок, шко-
ладин территория авайвал, 150 
метрдин мензилда 5-6 метрдин 
гьяркьуь хъувунай. Идахъ галаз 

санал, электрический экверин 
линияр, газдин турбаярни кьу-
лухъ хутахнава, ана асфальтни 
бетон цанва.

Райондин администрация-
дин ва талукь къуллугърин пе-
шекарри гьар гьафтеда ихтияр 

авачиз эцигнавай объектар тай-
инарун патал ахтармишунар 
тухузва. Райадминистрацияди 
республикадин талукь тир ми-
нистерствойриз ва ведомствой-
ризни и кIвалахдик активни-
даказ къаришмиш хьуниз эвер 
ганва.

Райондин администрациядай 
лагьайвал, алай вахтунда район-
да чпи-чпиз эцигнавай кьве объ-
ект чукIуриз эгечIнава, ихьтин 
ихтияр авачиз эцигдай объектар 
мад районда амукьдач.

                 Хазран Кьасумов 

 Важиблу месэлайриз килигна
Сулейман-Стальский районда яш тамам тахьанвайбурун ва 

абурун ихтиярар хуьнин комиссиядин (КДН и ЗП-дин) нубатдин 
заседание кьиле фена. Адан кIвалахда КДН ва ЗП-дин жавабдар 
секретарь Мегьамедвели Аминова, райондин центральный боль-
ницадин кьилин духтурдин заместитель Мумина Абдулаевади, 
ОМВД-дин ПДН-дин инспектор Артур Гьайдарова, райондин об-
разованидин управленидин начальник Гьуьсейн Шихбабаева, къа-
юмвилин отделдин начальник Аида Велиевади, «ИМЦ» МКУ-дин 
начальникдин заместитель Венера Абдуселимовади, УСЗН-дин 
начальник Жавидин Бремова, райондин прокурордин куьмекчи 
Наида Вагьабовади, гьакIни теклифнавайбур яз диде-бубайри ва 
яш тамам тахьанвайбуру иштиракна.

Заседание КДН ва ЗП-дин председатель, общественный хата-
сузвал хуьнин рекьяй райондин администрациядин Кьилин заме-
ститель Абуталиб Фатулаева ачухна.

Гьахъ-гьисабдин девирда терроризмдин идеологиядиз рехъ та-
гунин ва яш тамам тахьанвай жаванар террориствилин гьерека-
триз желб авунин вилик пад кьунин рекьерай тухвай кIвалахдикай 
Гьуьсейн Шихбабаева ва Аида Велиевади рахунар авуна.

РФ-дин КоАП-дин 5.35 статьядин 1-частунай райондин 3 агьа-
лидин гьакъиндай административный материалриз килигунин 
месэладай Артур Гьайдаров рахана. Ада лагьайвал, кьве кас про-
филактический учетда эцигна, са кас 500 манатдин кьадарда аваз 
жерме авуна.

Заседанидал НВФ-дин телеф хьайи членрин аялрихъ галаз про-
филактикадин кIвалах тухунин, диде-бубавилин везифаяр тамамар 
тавунин рекьяй абур административный жавабдарвилиз чIугунин ва 
гьялзавай месэладихъ галаз алакъалу маса месэлайризни килигна.

Заседанидин нетижаяр Абуталиб Фатулаева кьуна, комиссия-
дин кIвалах хъсанарун лазим тирди къейдна, талукь меслятар къа-
лурна.

                                                                             Хазран Кьасумов

                         ЧIехи Гъалибвилин - 75 йис

Женгинин рехъ ветерандин рикIел хкунра
Вичин ери-бине Испикрин хуьряй тир, гзаф йисара вичин хзанни галаз Кьасум-

хуьрел яшамиш хьайи Ватандин ЧIехи дяведин иштиракчи, запасда авай капитан 
Абдусемед Гьабибулаев заз хъсандиз чидай. За 1974-1975-йисара райондин «Ком-
мунизмдин гатфар» газетдиз макъалаяр кхьиз, селькор яз, адахъ галаз алакъа хуьз 
башламишнай. Гьа йисара А. Гьабибулаева газетдин редакцияда культурадинни 
яшайишдин отделдин заведующийвиле кIвалахзавай. Тежрибалу журналистди гьа 
йисара школада кIелзавай заз хуьруьн мухбирвилин сифте камар къачунин рекье 
къалурай меслятар, гайи куьмек зи рикIелай алатзавач.

ИкI, педучилище акьалтIарай жегьил пешекарди вичин зегьметдин рехъ Испи-
крин школада муаллимвиле кIвалах авунилай башламишна. 1939-йисуз А. Гьаби-
булаеваз армиядин жергейриз эвер гана. Ада финрихъ галаз хьайи дяведин гьере-
катрани иштиракна.

Ватандин ЧIехи дяве башламиш хьайи сифте йикъарилай эгечIна, эхирдалди А. 
Гьабибулаев фронтда хьана.

1941-йисуз Абдусемеда Рига ше-
гьердин патав гвай Салоспильс стан-
циядал Прибалтийский военный 
округдин инженервилин рекьяй офи-
церар гьазурдай курсар куьтягьна, ам 
237-стрелковый дивизиядин ихтиярда 
авай 367-саперный батальондин коман-
дирдин заместителвиле тайинарна.

- Зун батальондиз атай пуд лагьай 
йикъан экуьнахъ танкаринни самоле-
трин куьмек галаз немсери чи дивизия-
дин сенгеррал, чун гьалкъада тун патал, 
къати гьужум авуна. Тамун гапIалдикай 
хкечIна чи сенгеррал къвезвай кIвенкIве 
авай пуд танкунай гум акъатна, абур 
чкадал элкъвена. Им зи буйругъдал-
ди патав гвай блиндажда эцигнавай 
76 миллиметрдин тупарин батареядин 

тупчийрин гьунар тир... Чна танкар, пехота къведай вири сенгерар минаяр кутуна, 
цацар алай симер чIугуна мягькемарнавай... Са шумуд сятда дяве тухвайдалай гуь-
гъуьниз, чи дивизия гьужумдиз фена, - кхьизва регьметлудан рикIел хкунра.

1943-йисан мартдиз Саратовский областдин Аткарск шегьерда командиррин за-
местителар гьазурдай курсар куьтягьай А. Гьабибулаев Воронежский фронтдин 
40-армиядин резервдиз ракъурна, ам Сумский областдин Беловский райондин 
территорияда авай.

-1943-йисан апрелдин вацра чи дивизиядин вилик Кеферпатан Буг вацIалай 
элячIна адан эрчIи пата авай Прохоровка хуьр азад авунин ва плацдарм гегьенша-
рунин везифа эцигна, - кхьизва А. Гьабибулаева вичин рикIел хкунра. – ВацIалай 
элячIун четин тир, луьтквеяр бес жезвачир. Чна кIарасрикай, тахтайрикай пло-
тар туькIуьрна, авай луьтквеяр къайдадик кутуна. Йифен кьулариз чна 841-полк 
вацIун а патаз акъудна. Югъ жедай кьиляй хуьряй катиз тахьана амукьай немсери 
рей гуз башламишна. Немсерин 40 автомашин, хейлин фургъунар, тупар, пуле-
метар, 300-далай виниз солдатар ва офицерар есирда кьуна. Хуьруьн къерехра, 
куьчейра 200-далай виниз кьенвай немсер амукьна. Чи дивизияди РагъакIидай па-
тахъди гьужум авун давамна.

И викIегьвиляй старший лейтенант А. Гьабибулаеваз Ватандин ЧIехи дяведин 
2-дережадин орден гана.

1944-йисуз РагъакIидай патан Украина азад авун патал чи кьушунри Карпат-
дин дагъларай Чехословакиядин сергьятриз экъечIунин мураддалди гьужум ий-
извай, 4-Украинадин фронтдин армиядин вилик четинвилер гзаф акъвазна. Вучиз 
лагьайтIа, немсери дагълара авай анжах тек са рекье вацIарал, кIамарал зцигнавай 
муькъвер кукIварнавай, рекьерин дар чкаяр хъиткьинардай шейэрин куьмекдал-
ди чIурнавай. А. Гьабибулаев авай 237-дивизиядин саперный батальондин ви-
лик тупар, минометар, абурун суьрсет авай машинриз дагъдин жигъирдай рехъ 
туькIуьрна Карпатдин лап кьакьан чкадал акъудиз куьмек гунин месэла эцигна. 
Дагълара кьиле фейи са женгина дивизияди 450 кас душмандин солдатар есирдиз 
къачуна, 225 автомашин, хейлин тупар къакъудна, чи армиядиз виликди гьужум-
диз фидай рехъ ачухна.

Чоп, Кощица, Мукачев ва маса шегьерар азад хъийидайлани А. Гьабибулаева 
кьегьалвилер къалурна.

Ротадин ва гуьгъуьнлай батальондин командир капитан А. Гьабибулаева Пселл, 
Удай, Днепр вацIарилай элячIдайла, Станистав шегьердин патарив ва 1945-йисан 
9-майдиз Берлинда Бичеву вацIал алай муьгъ къачун патал кьиле фейи женгера 
къалурай кьегьалвилерикай РФ-дин оборонадин министерстводин «Подвиг наро-
да» сайтдани кхьенва.

Хурудал Ватандин ЧIехи дяведин 1 ва 2-дережайрин, «Яру Гъед» орденар ва гзаф 
кьадар медалар алаз хтай А. Гьабибулаева Испикрин школада муаллимвиле, рай-
ондин идарайра жуьреба-жуьре къуллугърал кIвалахна, 15 йисалай виниз «Комму-
низмдин гатфар» газетдин культурадинни яшайишдин отелдиз регьбервал гана.

КьетIен хатI авай журналист тир Абдусемед Гьабибулаеван гъиликай гзаф кьа-
дар метлеблу макъалаяр, очеркар, фельетонар хкатна, абур газетдин чинра чапна. 
Дяведин йисарикай, ана чи аскерри къалурай кьегьалвилерикай, фронтда ишти-
рак авур районэгьлийрикай, гьакIни акьалтзавай несилриз ватанпересвилин тер-
бия гуникайни журналист-фронтовик А. Гьабибулаева газетда мукьвал-мукьвал 
метлеблу макъалаяр кхьидай, абур кIелзавайбуру разивилелди кьабулдай. Ихьтин 
макъалайри кIелзавайбуруз, иллаки жегьилриз ийизвай таъсирни екеди тир.

1986-йисуз регьметдиз фейи А. Гьабибулаев ам чидайбуру, багърийри, чи газет-
дин редакциядин работникрини рикIера хуьзва.

                                                                                                     Хазран Кьасумов.
                                                                                     Шикилда: А. Гьабибулаев.

Вахтуниз мажал авач, тIебиатдин 
къанун тирвал, ада гьамиша виликди 
еримишзава. Амма чи рикIелай алатай 
асирдин 80-йисара Афгьанистанда кьи-
ле фейи вакъиаяр, ана интернациональ-

ный буржи кьилиз акъудай кьегьалар, 
рикIера экуь мурадар амаз, 18-20 йисан 
яшара аваз телеф хьайи игитар алатза-
вач.

Дагъустандай Афгъанистандин дя-
веда 2958 касди иштиракна, къалурай 
кьегьалвилерай абурукай 769 касдиз ор-
денарни медалар гана, 80 кас инвалидар 
яз хтана, 140 кас кьена, 12 касдиз хайи 
Ватанда сурар кьисмет хьанач.

Афгъанистан. Ада чи гзаф инсанрин 
кьисметар маса патахъ элкъуьрна. Аф-
гъанистандин дяве - им гьа йисарин гзаф 
жегьилар патал залан имтигьан, абурун 
диде-бубаяр патал рикIин тIалар, дяведа 
телеф хьайибурун багърияр патал гьич 
садрани сагъ техжер рикIин хирер, ви-
лин накъвар хьана.

РикIе гьайифдин гьиссер аваз бейни-
диз Майрудин Бабаханова кхьей цIаpap 
къвезва:

... Гьич са затIни такунмаз,
Рушан гъил такьунмаз,
Зун, яракь вугана,
Женгиниз тухвана...
Йисар тир къадалди.
Хва гъилел кьадалди,
Кьуна за мейитар,
Хер хьайи игитар,
Афгъанистан, Афгъанистан.
Чи райондай Афгъанистандин дяве-

да 84 касди иштиракна. Абурукай кьуд 
кас - Гьажи Селимов (Вини СтIал), Раи-
дин Османов, Гуьлмегьамед Къурбанов 
(Герейханован хуьр) ва Абдул Саидов 
(Эминхуьр) игитвилелди телеф хьана.

Ингье, зун Эминхуьруьн юкьван шко-
лада ава. Ина Абдул Саидоваз талукьар-
на стенд акъуднава, герек чарар-доку-
ментар кIватIнава. Школадин директор 
Рагьман Османовахъ галаз санал чун 
Афгъанистанда вичин пак буржи тама-
мардайла телеф хьайи кьегьал хцин до-
кументриз килигзава. Малум жезвайвал, 
Абдул 1961-йисан 18-июндиз ХпитIрин 
хуьре колхозчияр тир Гуьлмегьамед ва 
Гуьлагъа Саидоврин хизанда дидедиз 
хьана, Ада Каспийск шегьердин интер-
натда 9-класс, 1979-йисуз Эминхуьруьн 
юкьван школада 10-класс акьалтIарна. И 
йисуз А.Саидоваз ганвай Б 239863-нум-
радин аттестатда вири предметрай «5» 
къиметар эцигнава.

Школа акьалтIарай йисуз А.Саидов 
«Аламишинский» совхоздиз рабочийви-
ле кIвалахиз фена.

1980-йисан майдин вацра адаз Со-
ветрин Армиядин жергейриз эвер гана. 
Гьа и йисан июндин вацра А.Саидов 
Афгъанистандиз акъатна. Ина ада 
пуд вацра техника чирунин, дяведин 

  

Экв гана, фад туьхвей гъетер
шартIара женгер тухунин вердишвилер 
къачуна. Дирибаш, хъсан чирвилер ва 
ахлакь авай лезги хва, младший сержант 
А.Саидов мотострелковый батальонда 
отделенидин командирвиле тайинарна.

Афгъанистандин гьавадин ва яшай-
ишдин четин шартIариз дурум гунилай 
гъейри, маса аскеррихъ галаз санал, 
Абдула ва ам кьиле авай отделениди 
жавабдар тапшуругъарни кьилиз акъуд-
на. Душманрини мукьвал-мукьвал чпи-
кай хабар гузвай, Абдулни са шумудра 
женгерик экечIна, вич викIегь аскер яз 
къалурна. Дяве.. Мусибат тир ам бед-
бахтвилер, кьиникьар галайди жеда. 
1981-йисан 5-февралдиз са къишлах-
дин (хуьруьн) патав душманрихъ галаз 
кьиле фейи барабарсуз женгина Аб-
дул Саидов телеф хьана, вичихъ галай 
аскер-таджикви гада къутармишдайла. 
Лугьузвайвал, адан сивяй эхиримжи гаф 
акъат хъувунай «Сагърай».

Телеф хьайидалай гуьгъуьниз 
А.Саидоваз «Яру Гъед» орден, «Афгъан 
халкьдин патай аскер-интернациона-
листдиз» медаль, СССР-дин Верховный 
Советдин Президиумдин Гьуьрметдин 
грамота гана.

Кьегьал хва Эминхуьруьн сурара ку-
чуднава.

- Абдул Саидов дирибаш, низам-ах-
лакь авай гада тир, - лугьузва школадин 
директор Рагьман Османова.- Адан ди-
рибашвилер, жуьрэтлувилер гьам чи уьл 
кведин, гьам Афгъанистан Республика-
дин наградаяр гуналди къейднава. Амма 
гьич са наградадини диде-бубайриз чпи-
вай къакъатай веледар эвез ийидач.

Аскер-интернационалист Абдул Саи-
дован тIвар инсанри эбеди рикIера хуьз-
ва. Сифтедай адан тIвар Эминхуьруьн 
юкьван школада пионеррин отряддиз, 
хуьруьн кьилин куьчейрикай садаз гана. 

2018-йисуз хуьре 3 мертебадин, 440 
кIелзавайдан чкаяр авай алай аямдин 
школа ишлемишиз вахкана. Хуьруьн же-
мятди ва Афгъанистандин дяведин вете-
ранрин Советди теклиф гъуналди, му-
ниципальный райондин Кьил Нариман 
Шамсудинович Абдулмуталибова те-
клифдин тереф хуьналди, цIийи школа-
диз «Яру Гъед» ордендин сагьиб Абдул 
Саидован тIвар гана. Школадиз гьахьза-
вай ракIарин кьилел А. Саидован шикил 
алай ва тIвар кхьенвай мемориальный 
кьул алкIурнава. «Аскер-интернацио-
налист» кьил алаз акъуднавай чIехи ва 
гуьрчег стендда А. Саидован уьмуьрдин 
ва женгинин рехъ къалурзавай докумен-
тар, шикилар ава.

Къадирлу халкьди чпин веледар-телеф 
хьайи аскерар мидаим яз рикIера хуьзва. 
РикIера амай кьван абур рекьидач.

                             Хазран Кьасумов
       Шикилда: А. Саидован сурал

                                                     Решение № 19                    от 09 января 2020г.
  Собрания депутатов сельского поселения «село Даркуш-Казмаляр»  
Об утверждении отчета по исполнению бюджета администрации сельского
           поселения «село Даркуш-Казмаляр» за 4 кв. 2019 года
Руководствуясь ст.264.2 Бюджетного кодекса РФ Собрание депутатов МО сельское по-

селение «село Даркуш-Казмаляр» решает:
1. Утвердить отчет об исполнении бюджета по доходам и расходам бюджета сельского 

поселения «село Даркуш-Казмаляр» за 4 квартал 2019 года (приложения № 1 и № 2).
2. Отчет об исполнении бюджета сельского поселения «село Даркуш-Казмаляр» за 4 кв. 

2019 года опубликовать в районной газете «Кюринские известия».
3. Контроль исполнения настоящего постановления возложить на  секретаря  админи-

страции сельского поселения «село Даркуш-Казмаляр»  Межведилова С. И.
            Председатель сельского Собрания                                  Ж. К. Керимов

   Распределение расходов местного бюджета за 4 кв. 2019 года по 
            разделам  и подразделам классификации расходов

Объем поступлений доходов за 4 кв. 2019 год по основным источникам, по 
кодам видов доходов, подвидов доходов, классификации операций сектора госу-
дарственного управления, относящихся к доходам бюджета (тыс. руб.)

Сведения о численности муниципальных служащих органов мест-
ного самоуправления АСП «село Даркуш-Казмаляр» и фактических 
затрат на их денежное содержание за 2019 год

                                       Решение № 20                    от 09 января 2020г.
Собрания депутатов сельского поселения «сельсовет Герейхановский» 
Об утверждении отчета по исполнению бюджета администрации сельского  

поселения «сельсовет Герейхановский» за 4 кв. 2019 года
Руководствуясь ст.264.2 Бюджетного кодекса РФ Собрание депутатов МО сельское по-

селение «сельсовет Герейхановский» решает:
1. Утвердить отчет об исполнении бюджета по доходам и расходам бюджета сельского 

поселения «сельсовет Герейхановский» за 2018 год (приложения № 1 и № 2).
2. Отчет об исполнении бюджета сельского поселения «сельсовет Герейхановский» за 

2018 год опубликовать в районной газете «Кюринские известия».
3. Контроль исполнения настоящего постановления возложить на  секретаря  админи-

страции сельского поселения «сельсовет Герейхановский» Гаджихановой С.
Председатель сельского Собрания                                  Р. А. Алдыров

   Распределение расходов местного бюджета за 4 кв. 2019 года по 
            разделам  и подразделам классификации расходов

Объем поступлений доходов за 4 кв. 2019 год по основным источникам, по 
кодам видов доходов, подвидов доходов, классификации операций сектора госу-
дарственного управления, относящихся к доходам бюджета (тыс. руб.)

Сведения о численности муниципальных служащих органов мест-
ного самоуправления АСП «с/с Герейхановский» и фактических за-
трат на их денежное содержание за 2019 год

                                       Решение № 54-IV                  от 15 января 2020г.
       Собрания депутатов сельского поселения «сельсовет Карчагский» 
Об утверждении отчета по исполнению бюджета администрации сельского  

поселения «сельсовет Карчагский» за 2019 год
Руководствуясь ст.264.2 Бюджетного кодекса РФ Собрание депутатов МО сельское по-

селение «сельсовет Карчагский» решает:
1. Утвердить отчет об исполнении бюджета по доходам и расходам бюджета сельского 

поселения «сельсовет Карчагский» за 2019 год (приложения № 1 и № 2).
2. Отчет об исполнении бюджета сельского поселения «сельсовет Карчагский» за 2019 

год опубликовать в районной газете «Кюринские известия».
3. Контроль исполнения настоящего постановления возложить на  главу администрации 

сельского поселения «сельсовет Карчагский».
Председатель сельского Собрания                                  З. М. Загирбегов

Объем поступлений доходов за 2019 год по основным источникам, по 
кодам видов доходов, подвидов доходов, классификации операций сек-
тора государственного управления, относящихся к доходам бюджета 
(тыс. руб.)

        Распределение расходов местного бюджета за  2019 год 
         по разделам  и подразделам классификации расходов

                                       Решение № 41-IV                  от 28 января 2020г.
       Собрания депутатов сельского поселения «сельсовет Алкадарский» 
Об утверждении отчета по исполнению бюджета администрации сельского  

поселения «сельсовет Алкадарский» за 2019 год
Руководствуясь ст.264.2 Бюджетного кодекса РФ Собрание депутатов МО сельское по-

селение «сельсовет Алкадарский» решает:
1. Утвердить отчет об исполнении бюджета по доходам и расходам бюджета сельского 

поселения «сельсовет Алкадарский» за 2019 год (приложения № 1 и № 2).
2. Отчет об исполнении бюджета сельского поселения «сельсовет Алкадарский» за 2019 

год опубликовать в районной газете «Кюринские известия».
3. Контроль исполнения настоящего постановления возложить на  главу администрации 

сельского поселения «сельсовет Алкадарский».
Председатель сельского Собрания                                  А. Г. Гусейнов

        Распределение расходов местного бюджета за  2019 год 
         по разделам  и подразделам классификации расходов

Объем поступлений доходов за 2019 год по основным источникам, по 
кодам видов доходов, подвидов доходов, классификации операций сек-
тора государственного управления, относящихся к доходам бюджета 
(тыс. руб.)

         Дид

      ЧIал аватIа, халкь ава…
Малум тирвал, ЮНЕСКО-ди 1999-йисан 17-ноябрдиз хайи 

чIалар хуьнин гьакъиндай махсус къарар кьабулна ва 2000-йисан 
21-февралдилай инихъ и югъ дидед чIаларин сувар яз вири дуь-
ньяда къейдзава. Имни, чи фикирдалди, а кардихъ галаз алакъалу 
я хьи, дуьньядал гьар йисуз чеб кьадардиз тIимил тир халкьарин 
цIудралди чIалар жуьреба-жуьре себебралди квахьзава.

ЧIал аватIа, халкь ава, лугьузва камаллу мисалда. Халкь ятIа, 
адахъ Ватанни ава. ЧIал-Халкь-Ватан… И пуд гафни чеб-чпихъ 
галаз ахьтин алакъада ава хьи, сад галачиз, муькуьбурун мана та-
мамдиз ачухариз жедач.

Шадвалдай кар ам я хьи, кьиле чIалан алим-филологиядин 
илимрин кандидат Нариман Шамсудинович Абдулмуталибов 
авай Сулейман-Стальский районда чIал хуьниз, чируниз ва ви-
лик тухуниз екедаказ фикир гузва. ЦIинин йисуз, 21-февралдиз, 
районда 8-сефер яз дидед чIалан илимдинни тежрибадин конфе-
ренция тухуда.

Конференциядин вилик райондин образованидин, культура-
дин идарайра ва маса тешкилатра дидед чIалаз талукьарна гьар 
жуьредин мярекатар кьиле тухузва.

И йикъара Кьасумхуьруьн телевиденидин ва «Куьредин ха-
барар» газетдин журналистри тешкилай «Элкъвей столни» мет-
леблуди хьана. Ана КТВ-дин корреспондент, РФ-дин писател-
рин ва журналистрин Союзрин член Сажидин Саидгьасанова, 
«Куьредин хабарар» газетдин отделрин заведующияр – РФ-дин 
журналистрин ва лезги писателрин Союзрин членар тир Аби-
дин Камилова ва Хазран Кьасумова иштиракна.

Сажидин Саидгьасанов вичин рахунра дидед чIалар хуьнин, 
вилик тухунин месэладал гегьеншдиз акъвазна. Ада лагьайвал, 
Дуьньядин халкьарин дидед чIаларин югъ тайинарун – им вах-
тунин истемишун я. Девирар акI дегиш жезва хьи, чавай хабар-
ни авачиз, милли руьгь хуьзвай хазина тир чIал квахьзава, ида 
чак къалабулухни кутазва. ГьакI хьайила, чавай чIал хуьн ва 
вилик тухун патал, Нариман Шамсудинович Абдулмуталибова 
кьил кутуналди, гъиле кьуналди, районда тухузвай кIвалахдал 
шадвал ийиз жеда.

Шаир ва журналист Абидин Камилов районда тухузвай дидед 
чIаланни тежрибадин конференцийрал, ада гузвай хъсан нети-
жайрал гегьеншдиз акъвазна. Кьилди къачуртIа, ада алатай йи-
суз Кьасумхуьрел тухвай конференциядал чи чIалан пешекарри 
ва райондин Кьил Нариман Абдулмуталибова лагьай келимаяр 
рикIел хкана: дидед чIал – им миллетдин дамах я. ЧIалай чаз чи 
ата-бубаяр фейи рехъ, адетар, халкьдин уьмуьр гуьрчегарзавай 
сеняткарвилер, суварар, гзаф хилерин фольклор… аквазва.

Райондин газетдин журналист ва Лезги писателрин Союз-
дин член Хазран Кьасумова къейд авурвал, ХХ асирдин Гомер 
СтIал Сулейманан тIвар алай районда дидед чIал хуьн, чирун 
ва вилик тухун эвелимжи ва кар алай везифайрикай сад яз гьи-
сабзава. И жигьетдай школайра, аялрин бахчайра, библиотекай-
ра, Культурадин кIвалера гьар жуьредин мярекатар, райондин 
дережада чIалан конференцияр, конкурсар тухузва. Им вири 
районэгьлийрин лайихлувал я. ЧIал хуьнин карда тереф хуьнай 
ва куьмек гунай халкьдин кьегьал хва Имам Музамудинович 
Яралиеваз, адан куьмек гун патал тир «Умуд» фондунизни рай-
онэгьлийри чухсагъул лугьузва.

Гьа са вахтунда, ада къейд авурвал, «Куьредин хабарар газет-
дини дидед чIал хуьник ва вилик тухуник вичин пай кутун па-
тални тайин кIвалах тухузва. Кьилди къачуртIа, мукьвал-мукь-
вал газетдин чинриз чIалакай макъалаяр, литературадин эсерар, 
школьникри кхьей сочиненияр гузва.

Вичин рахунрин эхирдай Хазран Кьасумова «Ша хуьн чна, 
дидедин чIал» шиирни кIелна.

«Элкъвей столдин» иштиракчийрин фикирдалди, чахъ бу-
байрин аманат ва ядигар тир берекатлу чилер, агъзур йисарин 
руьгьдин девлетар тир бубайрин яратмишунар, михьи ва хъсан 
адетар, халкьдин гьевесдинни илгьамдин къамат тир дидед 
чIални… ава. КIанзавайди абур хуьн, чирун ва вилик тухун я.

                                                                          Х. Гьажибалаев 

Уьзуьмчивални багъманчивал вилик физва
Хуьруьн майишатдин му-

ниципалитетрик акатзавай Су-
лейман-Стальский райондин 
агропромышленный комплек-
сда (АПК-да) 2 СПОК, хуьруьн 
майишатдин 27 кархана, 47 леж-
бервилинни фермервилин ва 
кьилдин карчийрин майишатар, 
960 арендатор ва 20942 кьилдин 
ксарин куьмекчи майишатар 
ква. Районда хуьруьн майишат-
дин са шумуд хел: уьзуьмчивал, 
багъманчивал, магьсулдарвал, 
майвачивал, малдарвал вилик 
физва. И йикъара чун райондин 
хуьруьн майишатдин ва суьр-
сетдин управленидин начальник 
Мегьамедзагьид Бабаевахъ га-
лаз гуьруьшмиш хьана, хуьруьн 
майишатдин асул хилерикай тир 
уьзуьмчивиликай ва багъманчи-
виликай суьгьбет авуна.

- Районда хуьруьн майишат-
дин кар алай хилер, гьабурукай 
яз уьзуьмчивал ва багъманчивал 
вилик тухунин яргъал муьгь-
летдин программа уьмуьрдиз 
кечирмишзава, - лугьузва М. 
Бабаева. – Республикадин ва 
федеральный бюджетрай гузвай 
пулунин такьатрилай гъейри, 
и кардиз кьилдин ксарин-инве-
сторрин пулунин такьатрини 
екедаказ куьмек гузва. Мисал 
яз, 2019-йисуз районда инвести-
ционный 3 проект уьмуьрдиз 
кечирмишна. Абурукай 2 проект 
– «Стальские сады» ва «Восход» 
ООО-ра уьмуьрдиз кечирмишай 
проектар ичин интенсивный ва 
шуьмягъин багълар кутунихъ 
галаз алакъалубур я.

20I9-йисан гатфарихъай ку-
тур 61,5 гектар ва зулухъай ку-
тур 200 гектар жегьил багълар-
ни кваз, алай вахтунда райондин 
хуьруьн майишатдин карха-
найрихъ, КФХ-рихъ ва кьилди 
ксарин куьмекчи майишатрихъ 
3457,3 гектар багълар ава, абу-
рукай 2498 гектар бегьердал 
атанвай, амайбур жегьил багъ-
лар я. 2015-2019-йисара кутун-
вай интенсивный багълари 143 
гектар кьунва.

Алатай йисуз районда 19234 

тонн емишар кIватI хъувуна. Им 
2018-йисуз кIватI хъувурдалай 
гзаф я.

Районда цIийи багълар ку-
тунин кIвалахар алай йисузни 
давамарда. И кар патал 220 гек-
тардилай виниз чил гьазурнава, 

цадай къелемрин къайгъуни 
авунва.

Алатай йисуз цIийи багълар 
кутунай ва абурухъ гелкъуьнай 
акъатай харжар эвез хъувун яз 
«Зардиян» ООО-ди 2100 агъзур 
ва «Шах-Абузар» СПК-ди 40 
агъзур манат пул субсидиярни 
къачунва.

Районда уьзуьмчивални ду-
румлудаказ вилик физва, гьам 
уьзуьмлухрин, гьам кIватI 
хъийизвай ципицIрин кьадар 
йисандавай-суз артух жезва. 
Хуьруьн майишат вилик ту-
хунин муниципальный Про-
граммадихъ галаз алакъалу яз 
2014-2020-йисара районда 578 
гектарда цIийи уьзуьмлухар 
кутун лазим тир. 2014-2019-йи-
сара лагьайтIа, районда 705 гек-
тарда цIийи уьзуьмлухар куту-
на, яни тапшуругъ артухни алаз 
кьилиз акъудна.

Алай вахтунда районда 1672 
гектар уьзуьмлухар ава. Районда 
уьзуьмлухар кутаз жедай майда-
нар амач лагьайтIани жеда. Гьа-
виляй алатай йисуз районда 11,1 
гектарда цIийи уьзуьмлухар 
гуьне квай, яд насосрин куьмек-
далди акъудна, «стIал-стIал» 
къайдада гудай участокда цана.

Алатай йисуз районда хуь-
руьн майишатдин карханайри, 

КФХ-ри ва ЛПХ-ри 12322 тонн 
ципицIар кIватI хъувуна, юкь-
ван гьисабдалди, гектардин бе-
гьерлувал 96,6 центнер хьана. 
Кьилдин карханайри ва майи-
шатри гьар са гектардай 130-165 
центнер ципицIар вахчуна.

Уьзуьмчивал вилик тухуник 
кьилдин ксарин пулунин такьа-
трихъ арадал гъайи карханай-
рин еке пай ква. Абурукай яз 
чавай «Агро-Дербент» ООО-
дин (33I га), «Гюльгери-вацI» 
ООО-дин (172,5 га), «Зардиян» 
ООО-дин (149,5 га), «ЧIереяр» 
ООО-дин (148 га), «Заря» СПК-
дин (73,8 га), «Казиахмедов А. 
К.» КФХ-дин (70,5 га), «Яхияев 
Н. М.» КФХ-дин (21 га) тIварар 
кьаз жеда.

Алатай йисуз уьзуьмлухар 
кутунай ва абурухъ гелкъуьнай 
акъатай харжар эвез хъувун яз 
12 карханади 28218,6 агъзур ма-
нат субсидиярни къачуна.

Алай вахтунда райондин 
багъманчияр ва уьзуьмчияр 
2020-йисан бегьердин бине ку-
тунин, багъларани уьзуьмлухра 
агротехникадин серенжемар 
кьиле тухунин къайгъуйра ава.

Райондин хуьруьн майишат-
дин ва суьрсетдин управлени-
дин начальник М. Бабаева чаз 
лагьайвал, алай йисуз районда 
19500 тонндилай тIимил тушиз 
емишар ва 12500 далай тIимил 
тушиз ципицIар кIватI хъувун 
планламишнава.

Хазран Кьасумов, «Куьре-
дин хабарар» газетдин эконо-
микадин отделдин заведую-
щий.  

           Алакьунар къалурна
Вини СтIалрин умуми об-

разованидин мектебда респу-
бликадин "Хайи чIалан вири-
далайни хъсан муаллим - 2020" 
конкурсдин районда жезвай пай 
кьиле фена. 

Мярекатдин тешкилатчи тир 
Сулейман-Стальский райондин 
"ИМЦ" МКУ-дин методист 
Назират Мегьамедовади къейд 
авурвал, конкурсдин макьсад 
хайи чIаларин муаллимрик 
яратмишунрин жигьетдай гье-
вес кутуникай, абурун пешекар-
вилин бажарагъ хкажуникай, виридалайни хъсанбур хкягъуникай, абурун педагогвилин тежриба раиж 
авуникай, хайи чIалаз итиж авун артухаруникай ибарат я.

Жюридик райондин образованидин управленидин начальникдин заместитель Къачабег Аминов, 
"ИМЦ" МКУ-дин директор Муминат Бабаханова, чIалан ва литературадин муаллимар тир Гуьзел Ме-
жидова, Анжелика Шихрагьимова ва Жамиля Жигерова квай.

Муниципалитетда жезвай пай кьве дережадинди тир: "Методикадин семинар" ва "КIелунин тарс". 
Конкурсдал муаллимри чпин кIвалахдикай фикир желбдай жуьреда суьгьбетна, пешекарвилин ерияр ва 
яратмишунрин бажарагъ къалурна.

Районда кьиле фейи конкурсдин кьве паюнин нетижайралди 1-чкадиз ЦIийи поселокдин мектебдин 
муаллим Зурият Султанагьмедова, 2-чкадиз ЦIийи Макьарин мектебдин муаллим Диана Мегьамедна-
биева ва 3-чкадиз Агъа-СтIал Къазмайрин мектебдин муаллим Багьаят Салигьова лайихлу хьана.

Зурият Султанагьмедовади "Хайи чIалан виридалайни хъсан муаллим -2020" конкурсдин республи-
када жезвай паюна иштиракда.

                                                                                                                                                      Лена Саидова

      ПАМЯТКА: ПРОФИЛАКТИКА ГРИППА И КОРОНА-
                                ВИРУСНОЙ ИНФЕКЦИИ
ПРАВИЛО 1. ЧАСТО МОЙТЕ РУКИ С МЫЛОМ
ПРАВИЛО 2. СОБЛЮДАЙТЕ РАССТОЯНИЕ И ЭТИКЕТ
ПРАВИЛО 3. ВЕДИТЕ ЗДОРОВЫЙ ОБРАЗ ЖИЗНИ
ПРАВИЛО 4. ЗАЩИЩАЙТЕ ОРГАНЫ ДЫХАНИЯ С ПОМОЩЬЮ МЕДИЦИНСКОЙ МАСКИ
ПРАВИЛО 5. ЧТО ДЕЛАТЬ В СЛУЧАЕ ЗАБОЛЕВАНИЯ ГРИППОМ, КОРОНАВИРУСНОЙ 

ИНФЕКЦИЕЙ?
1. Оставайтесь дома и срочно обращайтесь к врачу.
2. Следуйте предписаниям врача, соблюдайте постельный режим и пейте как можно больше жидкости.
 Подробную информацию можно прочитать на сайте Сулейман-Стальского района.

ТО Управление Роспотребнадзора по РД  в г. Дербенте

ПОРЯДОК ПЕРЕХОДА К ЭЛЕКТРОННО-
МУ ФОРМАТУ ТРУДОВОЙ КНИЖКИ

С 1 января 2020 года в России вводится электронная трудо-
вая книжка – новый формат хорошо знакомого всем работающим 
россиянам документа. Электронная книжка обеспечит постоян-
ный и удобный доступ работников к информации о своей трудо-
вой деятельности, а работодателям откроет новые возможности 
кадрового учета. Переход к новому формату трудовой книжки до-
бровольный и позволяет сохранить бумажную книжку столько, 
сколько это необходимо.

Утерянный аттестат о полном среднем образовании за №504084, 
выданный в 1984 году Герейхановской СОШ №1 на имя  Гаджиах-
медовой Сагадат Гаджимагомедовны, считать недействительным.

Федеральный проект «Старшее поколение»
В рамках реализации феде-

рального проекта «Старшее по-
коление», входящего в состав 
национального проекта «Демо-
графия», а также государственной 
программы РД «Содействие заня-
тости населения», утвержденный 
постановлением Правительства 
РД от 14 ноября 2013 года №587, в 
2020 году планируется при содей-
ствии центра занятости населения 
организация профессионального 
обучения и дополнительного об-
разования лиц в возрасте 50-ти и 
старше, а также лиц предпенси-
онного возраста (за пять лет до 
пенсии). В данной программе мо-
гут принять участие как граждане, 
ищущию работу, так и работники, 
состоящих в трудовых отношени-
ях с работодателем. Максималь-

ный период обучения 3 месяца. 
Кроме того, в рамках федераль-
ного проекта «Содействие заня-
тости женщин – создание условий 
дошкольного образования для 
детей в возрасте до 3-х лет» на-
ционального проекта «Демогра-
фия» реализует мероприятие по 
организации переобучения и по-
вышения квалификации женщин, 
находящихся в отпуске по уходу 
за ребенком в возрасте до трех лет, 
а также женщин, имеющих детей 
дошкольного возраста, не состо-
ящих в трудовых отношениях и 
обратившихся в органы службы 
занятости. Максимальный период 
обучения – 3 месяца. Реализация 
обучающих программ осущест-
вляется с использованием обыч-
ных технологий обучения с отры-

вом и без отрыва от производства. 
Участникам  данной программы 
предоставляется выбор любой 
специальности для профессио-
нального обучения переподготов-
ки и повышения квалификации.

Профессиональное обучение 
осуществляется за счет федераль-
ного и республиканского бюджета.

Не занятым гражданам предус-
мотрена выплата стипендии в раз-
мере минимального размера опла-
ты труда (12130,0 рублей в месяц).

Граждане, желающие принять 
участие в данной программе могут 
обращаться: ЦЗН с. Касумкент, ул. 
Совхозная, 1.

Вед. специалист ЦЗН в МР 
«Сулейман-Стальский район»        
А. Велибеков  

           СПОРТ Волейболдай турнир
Мукьвара Кьасумхуьрел, 

1-нумрадин ДЮСШ-дин спорт-
дин залда, Сулейман-Стальский 
райондин аялринни жаванрин 
спортдин школайрин группай-
рай тир рушарин арада волей-
болдай турнир кьиле фена. Ам 
райондин физический культу-
радин, спортдин, туризмдин ва 
жегьилрин крарай Комитетди 
тешкилнавайди тир.

Къизгъиндаказ кьиле фейи 
акъажунра 1-чка ЦIийи посе-
локдин, 2-чка Курхуьруьн (М. 
Рагьимован тIварунихъ галай СОШ-дин) ва 3-чкани Алкьва-

дрин школайрин командайри 
кьуна. Приздин чкаяр кьур ко-
мандайриз грамотаяр гана.

                    Лена Саидова

             Кьезил атлетика
Райондин физический культурадин, спортдин, туризмдин ва 

жегьилрин крарай Комитетди и йикъара школайра кIелзавайбурун 
арада кьезил ат-
летикадай акъа-
жунар тешкилна. 
Абур Курхуьруьн 
1-нумрадин юкь-
ван школада кьи-
ле фена. Санлай 
къачурла, акъа-
жунра школайра 
кIелзавайбурун 6 
командади ишти-
ракна. Програм-
мадик кьезил 
атлетикадин са 
шумуд жуьредай 
акъажунар квай. Иштиракзавай гадайрин ва рушарин кьадар 
50-далай виниз тир.

Акъажунрин нетижайрай 1-чкадиз М. Рагьимован тIварунихъ 
галай Курхуьруьн 1-нумрадин, 2-чкадиз Курхуьруьн 2-нумрадин 
ва 3-чкадиз Сийидрин юкьван школайрин командаяр лайихлу 
хьана. Абуруз грамотаяр гана.

                                                                            Х. Гьажибалаев

Кьасумхуьрел кардик квай ДЭП-32 карханадин коллектив-
ди играми стха Такъидин Айдемиров кечмиш хьунихъ галаз 
алакъалу яз Къирим Айдемироваз, адан хизандиз ва мукьва-
кьилийриз башсагълугъвал гузва. 

«Сулейман-Стальский район» муниципальный райондин ад-
министрациядин работникрин коллективди ва райондин Собра-
нидин депутатри играми диде кечмиш хьунихъ галаз алакъалу 
яз Муьгьуьдинов Фазил Аликовичаз, адан хизандиз ва мукьва-
кьилийриз башсагълугъвал гузва. 


